
“

Se queres ver esta 
historia de éxito en 
movemento, 
accede ao vídeo.

Contacta con nós para 
empezar a innovar.

Programa de impulso á
innovación nas pemes 
Axencia Galega de Innovación

981 957 008

servizos.gain@xunta.gal

Rúa Airas Nunes s/n

15702 – Santiago de Compostela

Todo o que hai que saber 
sobre innovación está 
nos nosos cadernos, 
bota un vistazo.

Coñece outras historias 
de éxito da innovación 
galega protagonizadas 
por pemes.

http://gain.xunta.gal

”

A innovación é unha 
fonte de mellora 
dos procesos e de 
axuda ao 
crecemento 
empresarial

AGAFAC
Galicia é unha das maiores potencias gandeiras 
de España e unha das principais fabricantes de 
pensos. A relevancia da súa industria de 
alimentación animal radica en gran parte na 
unión de forzas entre os produtores. Dende 
1978, a Asociación Galega de Fabricantes de 
Alimentos Compostos (AGAFAC) vela polos 
intereses do sector, comezando pola necesidade 
de innovar para crecer.

Por que
innovar?

No sector da alimentación 
animal, a I+D+i está liderada 
polas empresas de nutrición, 
pero as fábricas de pensos 
mantéñense bastante á marxe. 
AGAFAC asumiu o reto dende a 
convicción de que a innovación "é 
unha fonte de mellora dos procesos e 
de axuda ao crecemento 
empresarial", segundo o xerente 
da asociación. "Dende 2005, todos 
os anos excepto un tivemos algún 
tipo de proxecto de I+D para 
compartir co sector", engade.
Un dos obxectivos a curto prazo 
de AGAFAC é trasladar as súas 
instalacións ao porto exterior da 
Coruña cun edificio propio. Esta 
nova ubicación suporá un reforzo 
dos seus recursos de I+D+i, ao 
tempo que consolida as súas 
colaboracións con organismos de 
investigación como a 
Universidade da Coruña, a Finca 
Mouriscade ou 
ANFACO-CECOPESCA e continúa 
aproveitando os apoios da 
Axencia Galega de Innovación, o 
IGAPE e o CDTI.



materia prima é a 
esencia da industria 
alimentaria. Por 
suposto, tamén no 
caso dos produtos de 

nutrición animal. Extremar a 
calidade e garantir a seguridade 
destes produtos pasa 
necesariamente por detectar e 
controlar a presenza de 
contaminantes na materia prima. 
Este é o propósito de Galis, o 
laboratorio posto en marcha en 
2005 pola Asociación Galega de 
Fabricantes de Alimentos 
Compostos (AGAFAC).
Dende hai dúas décadas, a 
asociación inclúe a investigación e 
a innovación como ferramentas 
clave para mellorar a 
competitividade das empresas 

que a compoñen. A creación de 
Galis veu dar resposta a unha 
problemática común nas fábricas 
que elaboran pensos: existen 
moitos tipos de contaminantes 
que poden comprometer a 
produción e que normalmente 
proceden das materias primas 
importadas, como trigo, millo e 
cebada.
As 1.000 mostras que se recollen 
e analizan anualmente no 
laboratorio permiten que o 96 % 
dos pensos que se fabrican en 
Galicia teñan a garantía de estar 
libres de contaminantes. Ademais, 
Galis tamén dá servizo a fábricas 
de Asturias, Cantabria e Portugal. 
Segundo o director xerente de 
AGAFAC, Bruno Beade, é moi 
complicado para as fábricas a 

nivel individual asegurar que toda 
a materia prima que lles chega 
está en boas condicións. "Os 
provedores teñen a obriga de 
vender a súa mercancía nun 
estado óptimo. Esa é a teoría, 
pero na práctica as cousas 
estráganse e nós tiñamos que 
atopar a forma de analizar o 
estado desas materias primas con 
rapidez antes de que os 
produtores as meteran en fábrica. 
Este foi o principal motivo para 
crear Galis", explica.

As análises realizadas sobre as 
mostras de cereais que chegan en 
buques a Galicia permiten 
controlar que as materias primas 
non superen os límites de 
contaminantes establecidos pola 
Unión Europea, ademais de obter 
información organoléptica.
A aposta da asociación de instalar 
o laboratorio no porto evita que 
varias fábricas teñan que analizar 
individualmente a mesma materia 
prima, coa mesma procedencia e 
co mesmo transporte. Unha vez 
que se analiza a mostra, as 
conclusións póñense a disposición 
de todos os fabricantes de pensos 
rexistrados. 
"Todos os resultados que obtemos 
do control organoléptico e do 
control visual enviámolos a través 
da páxina web. As fábricas entran 
cun contrasinal e acceden, case en 
tempo real, a toda a información 
do que está entrando en tempada 
en Galicia", expón Beade.
Mediante varios proxectos de 
investigación liderados por 
AGAFAC, activáronse técnicas 
diferentes para acelerar os 
procesos, como a aplicación da 
tecnoloxía NIRS –espectroscopía 
do infravermello próximo–, que 
permite máis precisión e rapidez, 
con resultados garantidos nun 
prazo máximo de 24 horas.

A anticipación que se acada 
acurtando os prazos permitiu 
trazar un novidoso sistema de 
alerta rápida no sector. Por unha 
parte, habilitouse un sistema de 
incidencias para informar de 
problemas e que cada fabricante 
adopte as medidas que considere. 
Por outra, actívase unha alarma 
cando se supera un límite legal de 
contaminación establecido pola 
UE para que a Administración 
poida proceder e, mentres tanto, 
a mercancía xa quede paralizada 
polo propio sector de xeito 
preventivo.
Outro dos valores innovadores de 
Galis é adiantarse na análise de 
novos parámetros e 

contaminantes non lexislados. O 
obxectivo é garantir que cando se 
proceda a establecer as normas 
estas se axusten a datos reais do 
sector, proporcionando os 
resultados de laboratorio aos 
lexisladores.
Ademais, deseñouse un modelo de 
xestión de mostraxe capaz de 
manexar unha maior porcentaxe 
de distribución dos contaminantes 
na mercadoría que entra no porto. 
Primeiro, unha mostra en 
cantidade e en moitos puntos e, a 
continuación, un proceso co que 
se diminúe a mostra sen permitir 
que deixe de ser representativa.

A unión de forzas dun
sector estratéxico

"Dende 2005, todos os anos excepto 
un tivemos algún tipo de proxecto de 
I+D para compartir co sector"


